
కాశీమజిలీకథలు - మూడవభాగము







కలశము నిచ్చి యాగజ మెవ్వనిపై యాజల మభిషేకముజేసి పూవులదండ మెడలో నిడునో యాతడే యీదేశమునకు రాజని బలవర్ధనుడు నియమించెనా యేమి?

శృం - ఔను. సంతతిలేనిరాజులు మృతినొందినప్పుడు తరుచిట్లు చేయుచుందురు. బలవర్ధను డిచ్చటికి రాకున్న నిట్టియేర్పాటు జరుగదు.

వీర — వయస్యా! నీకు రాజ్యమువచ్చిన నేమేమి క్రొత్త నిబంధనలు జేయింతువో చెప్పుము.

శృంగార - చెప్పవలయునా? వినుము. లోకమునకు ప్రధానమగురసము శృంగారము. శృంగారరసమునకు స్థాయి భావము రతి. దానిసారస్య మెఱిగిన వారలు వేశ్యలు. అట్టివేశ్యలకు సర్వోత్కృష్ట పదంబొసంగి తద్గోష్టియే దేశమునఁ ప్రధానముగా వ్యాపింపచేయుచు సంగీత ప్రసంగంబుల మేనుప్పొంగ సంతత పాన ప్రమత్తచిత్తుడనయి ద్యూత క్రీడలచే వినోదము కలుగజేయుచు జన్మము సార్థకము నొందఁ జేసికొనియెదను పెక్కులేల? ఇదివరకు నిషేధింపబడిన జారత్వము, ద్యూతము, పానములు సదనుష్ఠేయములుగా నియమించి శృంగారరసము జగమంతయును వెదజల్లెదను. ఇదియే నాక్రొత్త ఏర్పాటు. నీవేమి చేయుదువు?

వీర - నీ సంకల్పము మంచిదియేకాని దీనశృంగార రసప్రధానమయిన జారత్వమునకుఁ గలనిషేధము పోనేరదు. నీవు పోగొట్టుటకు వారస్త్రీలకు మునుపొక జారత్వదోషము గలిగియున్నదియా? కులస్త్రీలయెడ నది దృఢమయియున్నది. కావున నట్టివారి విషయమయి వ్యాపించినట్లూహింప వలయు నామతము వినుము. 

శృంగార - వినినం దప్పేమి చెప్పుము.

వీర - శృంగారమునకు ప్రధాన భూతమయినది స్త్రీజాతముగదా? అట్టి స్త్రీలలో వైధవ్యదోషంబున వికృతరూపముల నొందినవారు సగబాలుకన్న నెక్కు.డుగా వున్నాఱు. అట్టియువతుల నందర శృంగారవతులఁ గావించి పునర్వివాహితల జేసితిమేని జనహితముగా నుండును. అప్పుడుగదా జారత్వమునకు దూష్యముపోయి శృంగారరసము విస్తరిల్లుట నాడుగదా మనమేయింటికి పోయనను నాటంకములేక పోవుట శృంగారము విరోధమనియే చెప్పుదము. వారకాంతల మోములు చూడఁ
గూడదనియే వాదింతము . రామరామ! ఇప్పుడేయింటికిపోయి చూచినను ముసుంగిడుకొనిన బడంతులేకదా ఎందువెదకినను ఏడ దడవినను శూన్యాంగములు గల యంగనలేకదా. ఏడ దడవినను సూత్రములులేని పద్మనేత్రలేకదా. కై సేయక ముద్దు మోములుగల కలకంఠులు సైతము వలపు గలుగఁజేయుదురా?

శృంగార - ఇస్సెరో! విధవాసంగమము దూష్యముకాదా? అందఱును సమ్మతింతురా?

వీర - దూష్యముకాదు. పెక్కు ధర్మశాస్త్రములలో వ్రాయబడియున్నది. లోకహితమయిన పనికి ప్రజలేమిటికి  సమ్మతింపరు.

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 26 డిసెంబరు 2021న 04:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

